CONSELLERIA
DO MAR

XUNTA
DE GALICIA

RESOLUCION POLA QUE SE MODIFICA O PERIODO PARA A COLOCACION DE
CORDAS COLECTORAS DE SEMENTE DO MEXILLON NO AMBITO DE COMPETENCIA
DO DEPARTAMENTO TERRITORIAL DA CONSELLERIA DO MAR NA CORUNA

ANTECEDENTES

1. Con data do 30.09.2025 esta direccién territorial resolveu modificar o periodo
polo que se autoriza a colocacidon de cordas colectoras de semente do mexillon
en bateas, establecido no artigo 36.2 do Decreto 406/1996, do 7 de novembro, de
forma que, no dmbito de competencia territorial deste departamento, as cordas
que tiveran sido colocadas no periodo regulamentariamente establecido poderan
manterse na batea ata o 30 de novembro do 2025.

2. 0 14.11.2025 a Federacion de Asociacions de Mexilloeiros FEMEX solicitou manter
as actuais cordas colectoras ata o 31 de decembro de 2025, para todos os
poligonos mexilloeiros por mor das toxinas, polo atraso nas vendas e polas

circunstancias climaticas actuais.

3. Con data do 17.11.2025 AMEGROVE SOCIEDAD COOPERATIVA GALEGA solicitou
ampliacion do periodo de mantemento das cordas colectoras ata o 31 de xaneiro
de 2026, ou, a lo menos, ata un mes despois da apertura dos poligonos

mencionados.

4. 0 19.11.2025 a ASOCIACION PRODUCTORES MEJILLONEROS RIA NOSA DE MOANA
solicitou a prérroga do periodo de mantemento das cordas colectores polo
menos ata o 31 de decembro de 2025.

5. O 25.11.2025 a ASOCIACION DE MEXILLOEIROS DA ILLA DE AROUSA solicitou a
prorroga do periodo de mantemento das cordas colectoras de semente de
mexillén en bateas, en dous meses dende a apertura das zonas por resolucién de
autorizacién do Intecmar, para os poligonos de Vilagarcia A, Cambados B1,
Cambados A2-E, Cambados B, Cn, Cs e O Grove C1, C2, C3 e C4.

6. O 26.11.2025, reuniuse, con caracter extraordinario, a Comisién do Mexillén para
avaliar, entre outras cuestions, as solicitudes de ampliacion do prazo de
colocacién de cordas colectoras.

A Conselleria do Mar propuxo que ante a actual situacion de peches de case
todos os poligonos de bateas por biotoxinas se permita o mantemento de 50
cordas colectoras a maiores das 500 autorizadas do 01.12.2025 ata o
31.12.2025. Os membros da comision manifestan a sua conformidade a esta
proposta.

7. O 27.11.2025 o subdirector xeral de Acuicultura e o xefe do Servizo de Innovacién
Tecnoloxica da Acuicultura emitiron informe, respecto das ditas solicitudes, no
que sinalan que non observan ningln inconveniente en que, con caracter
excepcional, se mantefian as ditas cordas colectores ata 31.12.2025.

CONSIDERACIONS LEGAIS E TECNICAS

Primeira. O artigo 36 do Decreto 406/1996, do 7 de novembro, polo que se aproba o
Regulamento de viveiros de cultivos marifios de Galicia, dispon: “7. Poderan colocarse
cordas colectoras de semente do mexillon sempre que o numero total de cordas da
batea non sobrepase a densidade e nimero maximo a que se refire o artigo anterior.

2. Independentemente do recollido no punto anterior, no periodo que vai dende o 1 de
abril ata o 30 de setembro, autorizase a colocacion de cordas colectoras de semente
do mexillén en bateas de modo que o seu nimero non sobrepase as 100 respecto ao
maximo que lle corresponde a dita batea.

Cando fendmenos medioambientais excepcionais alteren o ciclo normal de reproducion
da especie, modificandose a época de fixacion larvaria, a delegacion territorial (agora
departamento territorial), dentro do ambito da sia competencia podera variar o dito
periodo, previa peticion da maioria de entidades representativas do sector e
informe da correspondente unidade técnica administrativa.

En todo caso, unha vez finalizado o periodo, o numero de cordas axustarase ao que
corresponda & batea.”

Segunda. As alteraciéns motivadas polo cambio climatico nas condicions
oceanograficas e ambientais provocan que cada vez sexan mais frecuentes os
desprendementos de mexillén e a escaseza de mexilla nas rochas na época habil de
recollida. Ademais, a dependencia dos factores climatoldxicos nos desoves do

mexillén levan consigo ter en consideracién a peticion do sector, no que respecta a
ampliacién do prazo para o mantemento das cordas colectoras. Asi mesmo, a maior
necesidade de semente debido a cambios nas demandas de mexillon de talla mais
pequeno para o consumo en fresco, favorecen a necesidade de buscar alternativas
para que os bateeiros se poidan abastecer de semente de mexilldn, para

complementar 4 recollida en rocha e evitar unha dependencia desta.

Por conseguinte, atendendo ao informe do subdirector xeral de Acuicultura e do
xefe do Servizo de Innovaciéon Tecnoldxica da Acuicultura do 27.11.2025 e ao
acordado na reuniéon da Comision do Mexillédn, celebrada o 26.11.2025, procede
modificar o periodo de permanencia das cordas colectoras, de forma que dende o
01.12.2025 ata o 31.12.2025 poderan manterse un maximo de 50 cordas colectoras

respecto das xa colocadas no periodo regulamentariamente establecido.

Terceira. De acordo co citado artigo 36.2 do Decreto 406/1996, do 7 de novembro,
polo que se aproba o Regulamento de viveiros de cultivos marifios de Galicia, a
competencia para ditar a presente resolucidn correspdndelle a directora territorial

da Conselleria do Mar na Corufa.

En base ao exposto,

RESOLVO

1. Modificar o periodo establecido no artigo 36.2 do Decreto 406/1996, do 7 de
novembro, de forma que, no dmbito de competencia territorial deste departamento,
poderan manterse na batea ata o 31 de decembro de 2025 un maximo de 50
cordas colectoras respecto das colocadas no periodo regulamentariamente
establecido.

A dita modificaciéon do periodo de permanencia das cordas colectoras queda suxeita

as seguintes condiciéns:

Primeira. Esta modificacidon do periodo afecta & permanencia das cordas colectoras
xa colocadas na batea no periodo regulamentariamente establecido para esta
campaia 2025, cun maximo de 50 cordas; de forma que non se autoriza a colocacién

de novas cordas colectoras.

Segunda. As persoas concesionarias deben comunicar o numero de cordas
colectoras que permaneceran no periodo extraordinario (do 01.12.2025 ata o
31.12.2025) indicando o nome do viveiro e a sua localizacién, a través da aplicacién
TRAZAMAR (https://www.pescadegalicia.gal/trazamar/login).

Asinado por: CANCELO BAQUERO, MARIA JOSE

Terceira. Seguimento da recollida de semente de mexillédn nas cordas colectoras. As
persoas concesionarias deben realizar a declaracion da semente de mexillon
captada nas cordas colectoras a través das ferramentas informaticas que a
administracién pon a sta disposicién para tal fin.

Cuarta. En todo caso, para os efectos de realizar o correspondente seguimento
técnico, as persoas concesionarias dos viveiros deben colaborar co persoal da
Conselleria do Mar facilitandolles a informacion que lles sexa requirida.

Quinta. De acordo co artigo 36.3 do Decreto 406/1996, do 7 de novembro, polo que
se aproba o Regulamento de viveiros de cultivo nas augas de Galicia, as cordas
colectoras terdn libre un dos seus extremos, non poderan ter mais de 5 metros de
lonxitude contados a partir da superficie do mar e deberan estar claramente
identificadas mediante unha marca de cor vermella intensa, na sta parte superior,
dunha lonxitude minima de 30 cm que as diferencien perfectamente das cordas de
engorde.

2. Contra a presente resolucion, que non pon fin & via administrativa, as persoas
interesadas poderan interpofer recurso de alzada ante a persoa titular da
Conselleria do Mar, no prazo dun mes contado a partir do dia seguinte ao da sua
notificacion, de conformidade co disposto nos artigos 121 e 122 da Lei 39/2015, do 1
de outubro, do procedemento administrativo comun das Administracions Publicas.

A Corufa

A directora territorial na Corufa


https://sede.xunta.gal/cve?idcve=fVDp44kcsi01

		2025-11-28T15:04:27+0100
	CANCELO BAQUERO, MARIA JOSE




